
	1.Enerji infrastrukturunun genişləndirilməsi 

       Elektrik enerjisinin ötürülməsi və paylanması sahəsində görülən işlər:

-
220 kV-luq 1-ci və 2-ci Mingəçevir Hava elektrik verilişi xətti yenilənmişdir.

-
220/110 kV-luq Ağdaş yarımstansiyası (2x125 mVA gücündə) istismara buraxılmışdır.

-
Goranboy Yarımstansiyasında 330 kV-luq açıq paylayıcı qurğusunda tamamlanma işləri başa çatmışdır.

-
110/35/6 kV-luq Kürdəxanı yarımstansiyası (2x40 mVA gücündə) istismara buraxılmışdır.

-
110,35,10(6) kV-luq hava və kabel xətləri çəkilişmişdir.

-
35,10(6) kV-luq yarımstansiyaları  yenilənmişdir.

-
Xırdalan-Bağlar Paylayıcı elektrik şəbəkələrinin yenidənqurulması layihəsi çərçivəsində ətraf qəsəbələrdə (Qobu, Atyalı, Hökməli, Novxanı, Goradil və s.) yüksək gərginlikli hava və kabel xətləri çəkilmiş və özünüdaşıyan izoləedici naqillər sistemi (SİP) qurulmuşdur.

-
Bakı şəhərinin bir sıra kənd və qəsəbələrində SİP sistemi qurulmuşdur.

       Ölkə daxilində yeni qaz xətlərinin çəkilişi və sayğaclaşma, həmçinin daşıyıcı və məhəllədaxili qaz xətləri çəkilişi  işləri davam etdirilmişdir.  

Belə ki, Bakı şəhərində  hüquqi və fiziki şəxslərin müraciətləri araşdırılaraq müvafiq sənədləri təqdim edən 37 çoxmərtəbəli binaya təbii qazın verilməsi təmin edilmişdir.  Respublikanın şəhər və rayonlarında qazlaşma ilə bağlı görülən işlər çərçivəsində Zaqatala Rayonunun Qəbizdərə kəndində 70 nəfər abonent qazla təmin olunmuş və sayğaclaşdırılmış, həmçinin 5,2 km uzunluğunda  yeni qaz xətti çəkilmişdir, o cümlədən Masallı rayonunun Dəlləkli kəndində 28 nəfər abonent qazla təmin olunmuş və sayğaclaşdırılmış, həmçinin 2,8 km uzunluğunda  yeni qaz xətti çəkilmişdir, Zərdab rayonunun İsaqbağı, Böyük Dəkkə, Gəlmə Salahlı kəndlərində  813 nəfər abonent qazla təmin olunmuş və sayğaclaşdırılmış, həmçinin 55,6 km uzunluğunda  yeni qaz xətti çəkilmiş, Kürdəmir rayonunun Çöhranlı və Bağman kəndlərində  362 nəfər abonent qazla təmin olunmuş və sayğaclaşdırılmış, həmçinin 52,9 km uzunluğunda  yeni qaz xətti çəkilmişdir, Lənkəran şəhərinin Kərgəlan, Darquba, Sütəmurdov, Siyavar  və Lüvəsər kəndlərində  2652 nəfər abonent qazla təmin olunmuş və sayğaclaşdırılmış, həmçinin 91,7 km uzunluğunda  yeni qaz xətti çəkilmiş, İsmayıllı rayonunun Diyallı kəndində 388 nəfər abonent qazla təmin olunmuş və sayğaclaşdırılmış, həmçinin 28,1 km uzunluğunda  yeni qaz xətti çəkilmişdir, Salyan rayonunun Qaraçala kəndində 780 nəfər abonent qazla təmin olunmuş və sayğaclaşdırılmış, həmçinin 57,5 km uzunluğunda  yeni qaz xətti çəkilmişdir.

2014-cü il ərzində (01.12.2014-cü il tarixinə) təbii qazdan istifadə edən abonentlərin sayı 166 377 abonent artaraq, 1 814 283 təşkil etmişdir.

2014-cü il təbii qazdan istifadə edən abonentlərin sayının artım dinamikası aşağıdakı cədvəldə göstərilmişdir:
Sıra

№-si

Abonentlərinin

sayı

01.01.2014- cü ilə

01.12.2014-cü ilə

“+”

artım

1.

Əhali üzrə :

o cümlədən,

Qaçqın və məcburi

köçkünlər 

1 628 076

110 686

1 788 421
117 491
160 345
6 805
2.

Sənaye üzrə 

     16 032

21 748
 5 716
3.

Komunal-büdcə üzrə

       3 798

4 114
316
4.

Ümumi:

1 647 906

1 814 283
166 377
2014-cü il ərzində respublikada 29 617,6 mln. m3 qaz hasil edilmişdir. Hasil olunan qazın 7 222,8 mln.  m3 ARDNŞ-nin, 12 538,4 mln.  m3-i AÇG-nin, 9 800 mln. m3-i  “Şahdəniz”in payına düşür. Hasil olunan  qaz proqnozdan ARDNŞ  üzrə 2127,8 mln. m3, AÇG  üzrə isə  160,4 mln.  m3, “Şahdəniz” üzrə 418,4 mln.  m3 çox olmuşdur.

2014-cü il  ərzində  yeraltı qaz anbarlarına 1 299,8 mln. m3 proqnoza qarşı 1 853,1 mln. m3, yəni proqnozdan 553,3 mln.  m3 çox qaz vurulmuşdur. Artıq  yeraltı qaz anbarlarının həcmi 5 milyard  m3 çatdırılmışdır .

   2014-cü il ərzində respublikada 41 184,6 min ton proqnoza qarşı 42 022,7 min ton neft hasil edilmişdir. Hasil olunan neftin 30 614,5 min ton proqnoza qarşı 31 377,8 min tonu AÇG-nin, 2 270,1 min ton proqnoza qarşı 2 324,5 min tonu “Şahdəniz”in (kondensat), 8 300,0 min ton proqnoza qarşı 8320,4 min tonu ARDNŞ-nin payına düşür.  Hasil olunan  neft proqnozdan ARDNŞ  üzrə 200,4 min ton, AÇG  üzrə 764,3 min ton, “Şahdəniz” (kondensat) 54,4 min ton çox olmuşdur. 

 ARDNŞ üzrə xam neftin emalı 6 700,0 min ton proqnoza qarşı  6 740,5 min ton, proqnozdan 40,5 min ton çox olmuşdur.                                                            

Hesabat ilində   Azərbaycanda orta hesabla, gündə 120 min ton neft və 80-84  milyon m3 qaz hasil edilmişdir ki, bu da dənizdə və quruda istismar edilən yataqlardan, xarici şirkətlərlə birgə işlənən “Şahdəniz”, “Azəri-Çıraq-Günəşli” və “Ümid” yataqlarından alınır.    

Yeni neft-qaz yataqlarının ehtiyatlarının əyani olaraq təsdiqlənməsi və “Şahdəniz” yatağının  ikinci mərhələsinin istismara cəlb edilməsi istiqamətində kəşfiyyat işləri uğurla davam etdirilir. 

Neft və qaz sənayesində yeni yataqların kəşfiyyatı, hasilatın təminatı üçün hidrotexniki qurğuların tikintisi, qaz təsərrüfatı sisteminin və infrastrukturunun genişləndirilməsi və yenidən qurulması, elektroenergetika sektorunun möhkəmlənməsi və inkişafı istiqamətində böyük əhəmiyyət kəsb edən işlər davam etdirilir. 

”Əşrəfi”, “Qarabağ” və “Babək” perspektiv strukturlarında axtarış-kəşfiyyat işlərinin bərpası istiqamətində işlərin davam etdirilməsini, “Abşeron” yatağında aparılan uğurlu kəşfiyyat işləri və “Ümid” yatağının açılmasını, hasilatın başlanılmasını Dövlət Proqramı çərçivəsində aparılmış uğurlu işlərdən  hesab etmək olar. 

         Azərbaycan Respublikası Dövlət Neft Şirkəti  və Almaniyanın "RWE Dea" şirkəti Xəzərdə,  Abşeron yarımadasının cənub hissəsinin akvatoriyasında karbohidrogenlərin mövcudluğunun birgə araşdırılması üzrə saziş imzalamışlar. Birgə araşdırmaların məqsədi gələcək kəşfiyyat işlərinin mümkünlüyünü müəyyənləşdirilməsi üçün geoloji və geofiziki tədqiqatların aparılmasıdır. 

Hal-hazırda Azərbaycanın təsdiq edilmiş qaz ehtiyatları artıq 2,5 trilyon kubmetrdən çoxdur ki, bu da respublikamızın neftlə bərabər zəngin qaz ehtiyatlarına malik olduğunu nümayiş etdirir.

2.Dünya enerji bazarları ilə inteqrasiya əlaqələrinin gücləndirilməsi 

         Azərbaycanın energetika sistemi enerji təhlükəsizliyini tam təmin etmiş, hal-hazırda generasiya gücü 7128 MVt-dan artıqdır. Elektrik enerjisinin təqribən 1500 MVt ixrac gücü vardır. 

        Türkiyə ilə Azərbaycan arasında elektrik enerjisinin mübadiləsinin inkişaf etdirilməsi məqsədilə cari ilin 01 və 05 may tarixlərində Azərbaycan Respublikası Nazirlər Kabinetində danışıqlar aparılmışdır. Azərbaycan-Gürcüstan-Türkiyə Enerji dəhlizi vasitəsilə elektrik enerjisinin Türkiyəyə, gələcəkdə isə Avropa istiqamətində ixracı ilə bağlı 16 may 2014-cü ildə Ankarada görüş keçirilmişdir. Cari ilin 11 iyul tarixində Ankarada keçirilən Azərbaycan Respublikası ilə Türkiyə Respublikası arasında iqtisadi əməkdaşlıq üzrə Birgə Hökumətlərarası Komissiyanın 7-ci iclasında iki ölkə arasında elektrik enerjisi mübadiləsinin inkişaf etdirilməsi, həmçinin Naxçıvan Muxtar Respublikası ilə Türkiyə Respublikasının müvafiq qurumları (Naxçıvan MR Dövlət Energetika Agentliyi və Türkiyə Elektrik Kurumu Şirkəti) arasında elektrik enerjisi mübadiləsinin inkişaf etdirilməsinə dair Saziş hazırlanmışdır.

         Qara dəniz ötürmə şəbəkəsi layihəsi çərçivəsində Gürcüstan tərəfindən həyata keçirilən 500/400/220 kV-luq EVX-nin tikintisi başa çatdırılmışdır. Sözügedən layihə Azərbaycan-Gürcüstan-Türkiyə enerji körpüsü layihəsinin tərkib hissəsi olaraq Azərbaycanın Gürcüstan və Türkiyə, gələcəkdə isə Avropa elektrik enerjisi bazarına inteqrasiya olunmasını və bu istiqamətdə elektrik enerjisinin ixracını təmin edəcəkdir. Hal-hazırda elektrik enerjisinin ixracı barədə tariflərin dəqiqləşdirilməsi istiqamətində danışıqlar aparılır.

        2014-cü il ərzində respublikadan bir neçə istiqamətdə, beynəlxalq bazarlara  35 235,2 min ton neft ixrac edilmişdir. İxrac olunan neftin 33 687,1 min tonu Konsorsiumun, 1 548,1 min tonu ARDNŞ-nin payına düşmüşdür. 

-
Şimal kəməri ilə (Bakı-Novorossiysk)    -      1 018, 3 min ton (ARDNŞ-dən);

-
Qərb kəməri ilə (Bakı-Supsa)                  -      4 233,0 min ton (Konsorsiumdan);

-
BTC  kəməri ilə (Bakı-Tbilisi-Ceyhan)  -  28 514, 0 min ton (Konsorsiumdan);

                                                                 -  529, 8 min ton (ARDNŞ-dən);

-
Dəmir yolu ilə                                           -     710, 8 min ton (Konsorsiumdan);

-
NICO (İran İsalm Respublikası)               -     229, 3 min ton (Konsorsiumdan).

         “Şahdəniz” yatağının istismara buraxılması ilə Azərbaycan etibarlı neft ixracatçısı olmaqla yanaşı, aparıcı qaz ixracatçıları sırasında da özünə layiqli yer tutmuşdur. Ölkəmiz regionun enerji təminatında əsas rol oynamaqla,  bu gün Gürcüstana, Türkiyəyə, Rusiyaya, İrana qaz ixrac edir. 

Bakı-Tbilisi-Ərzurum marşrutu üzrə (CQBK) 6 541  milyon m3 “Şahdəniz” qazı  müvafiq olaraq, Türkiyəyə 5 856,4 milyon m3 və Gürcüstana  684,6 milyon m3 nəql olunmuşdur.

Bakı-Tbilisi-Ərzurum qaz kəməri (CQBK)  ilə bərabər, ARDNŞ-nin hasil etdiyi qazın da müəyyən həcmi magistral kəmərlər vasitəsilə 3 istiqamətdə ixrac olunmuşdur:

-
şimal istiqamətində (Qazıməmməd - Şirvanovka) Rusiyaya -206,8 milyon m3 ; 

-
qərb istiqamətində (Qazıməmməd- Qazax) Gürcüstana -1 211,9  milyon  m3;

-
cənub istiqamətində (Qazıməmməd -Astara) İrana -398,6 milyon  m3.


Bu kəmərlər qeyd olunan dövlətlərin   qaz-nəql sistemləri ilə əlaqələndirilmişdir. 
           ARDNŞ Yunanıstanın qaz bazarına da daxil olmaq ərəfəsindədir. Bu ölkənin qaz nəqli sisteminin operatoru olan DESFA şirkətinin səhmlərinin 66%-nin satın alınması barədə Yunanıstanın Əmlakın İdarə Edilməsi Fondu ilə razılıq əldə edilmişdir. ARDNŞ tərəfindən, Yunanıstanın Qaz Nəqli Sisteminin Operatoru olan DESFA şirkətinin səhmlərinin 66%-nın alınması barədə Avropa Birliyi antiinhisar orqanlarına, alqı-satqı prosesinin rəsmiləşdirilməsi məqsədi ilə göndərilmiş sonuncu bildiriş kontekstində, daha dərin araşdırmaların aparılması üçün Avropa Komissiyası tərəfindən II Mərhələnin açılışı müəyyən edilib. Yekun qərarın 2015-ci ilin birinci yarısında veriləcəyi gözlənilir.

DESFA ilə TAP konsorsiumu arasında imzalanmış əməkdaşlıq haqqında razılaşmaya əsasən kəmərin Yunanıstan ərazisindən keçən hissəsinin istismarı həyata keçiriləcək, texniki xidmət sahələrinə dəstək göstəriləcək.

          Bu gün Gürcüstan enerji bazarının 50 faizindən çoxunu ARDNŞ təmin edir. Neft məhsullarının topdan və pərakəndə satışını həyata keçirən “SOCAR Georgia Petroleum”, qonşu ölkənin indiyədək qazlaşdırılmamış bölgələrinə yeni xətlərin çəkilməsində, əhalinin təbii qazla təminatında mühüm rol oynayan “SOCAR Georgia Gas” kimi şirkətlərin fəaliyyəti ictimaiyyət tərəfindən yüksək qiymətləndirilir. Gürcüstanda hazırda “SOCAR” brendi altında 110 yanacaqdoldurma və qazdoldurma məntəqəsi (YDM) fəaliyyət göstərir.

        Bu gün bir çox Avropa dövlətləri, o cümlədən İtaliya, Yunanıstan, Polşa, İsveç, Rumıniya, Bolqarıstan, Ukrayna və Baltikyanı dövlətlər Azərbaycanla əməkdaşlıqları müsbət mənada yeni məzmun və mərhələyə qədəm qoymuşdur. Milli neft strategiyasının uğurla həyata keçirilməsi nəticəsində xarici investorları özünə cəlb edən Azərbaycan artıq özü analoji funksiyanı yerinə yetirir. Bunun real mənzərəsini  Türkiyə, Gürcüstan, Rumıniya, İsveçrə, Avstriya, Ukrayna və digər dövlətlərin enerji  bazarında müşahidə etmək olar.

        Ötən il SOCAR Türkiyədə daha bir uğurlu maliyyə əməliyyatına imza atdı. Dünyanın lider investisiya banklarından biri Goldman Sachs International, Petkim Petrokimya Holding A.Ş-nin törəmə şirkəti olan Petlim Limancılık Ticarət A.Ş-nin 30 faizlik hissəsini 250 milyon dollara satın aldı. Bununla da hissələrin Goldman Sachs-a təhvili gerçəkləşmiş və müvafiq məbləğ ödənildi. Maliyyə dünyasının nüfuzlu nümayəndələri bu sövdələşmənin SOCAR üçün uğurlu olduğunu qeyd edirlər. Dünya investisiya banklarının liderlərindən sayılan ABŞ-ın Goldman Sachs bankının “Petlim”ə verdiyi dəyər layihənin gələcəyinə göstərilən etimadın ən bariz nümunəsidir.

3. Enerji siyasətində etibarlılıq amilinin rolunun artırılması 

Son proseslərin fonunda və dünya enerji bazarında rəqabətin dərinləşdiyi bir mərhələdə statusunu möhkəmləndirən Azərbaycan qlobal enerji bazarında liderliyini və enerji təhlükəsizliyi məsələsində etibarlı tərəfdaş olduğunu nümayiş etdirməkdədir. 

Azərbaycan Xəzər regionunun enerji resurslarının dünya bazarlarına çatdırılmasında dəhliz rolunu oynayır. Bu regionda müxtəlif dövlətlərin maraqları toqquşsa da Azərbaycan balanslaşdırılmış və müstəqil enerji siyasəti yürüdərək bütün tərəfdaşları ilə qarşılıqlı əməkdaşlıq qurub. Xəzər dənizinin karbohidrogen ehtiyatlarının nəqlində Azərbaycan diversifikasiya siyasəti həyata keçirməklə Qərb-Şərq enerji dəhlizinin müəllifinə çevrilib. ABŞ və Avropa İttifaqı ölkələri ilə Azərbaycan arasında enerji əməkdaşlığına dair münasibətlərin ilbəil dərinləşməsinin başlıca səbəbi Azərbaycanın yürütdüyü enerji diplomatiyası nəticəsində respublikamızın Xəzər regionunun mərkəzi nöqtəsinə çevrilməsidir. 

      Ötən dövrlər ərzində neft amili ilə dünya iqtisadiyyatında öz mövqeyini möhkəmləndirən Azərbaycanın enerji siyasəti son illərdə daha yeni məzmun kəsb etməsi və karbohidrogenlərin nəqlinin həm diversifikasiyası, həm də coğrafiyasının genişlənməsi ilə xarakterizə olunmaqdadır. Son illərin enerji marşrutlarının strukturunda qaz kəmərləri əsas yer tutur. Bu, artıq bölgədə Azərbaycanın mərkəzi qaz nəqli təchizatçısı olması statusunun göstəricisidir. Azərbaycanın milli enerji siyasəti daha geniş və qlobal proseslərin fonunda zənginləşib, neft resurslarının diversifikasiyasının genişlənməsi və qaz bumunun başlanması ilə ölkəmizin iqtisadi təhlükəsizliyinin möhkəmlənməsinə dərin əsaslar yaradıb. Neft amili ilə dünya iqtisadiyyatında öz mövqeyini möhkəmləndirən Azərbaycanın enerji siyasətində qaz faktorunun xüsusi ön plana keçməsi bir sıra yeni meyarları ortaya çıxarıb. 

Son bir ildə isə qaz faktorunun dominantlığı fonunda trans-kontinental siyasi xətt bütövlükdə daha geniş siyasi və coğrafi hüdudlarını genişləndirmiş, yeni tarixi hadisələrin baş verməsi üçün əsaslı zəmin yaratmışdır. Qlobal hüdudlu və effektli bir məntiqi nümunəsi kimi Trans-Anadolu Qaz Boru Kəməri (TANAP) layihəsi çox mühüm iqtisadi və siyasi hadisə olmaqla yanaşı, regionun coğrafiyasının Azərbaycan ştrixləri fonunda yenidən dəyişməsinin təzahürü sayıla bilər. Yeni əsrin ən nəhəng tranzit qovşaqlarından biri kimi bu layihə təkcə, region ölkələrinin enerji təhlükəsizliyi üçün deyil, ümumilikdə, bütün Avropa və Qərb üçün strateji əhəmiyyətə malik transkommunikasiya şəbəkəsi sistemi kimi qiymətləndirilir.

       Şahdəniz-2” layihəsinin gerçəkləşdirilməsi,  Trans-Anadolu (TANAP) və Trans-Adriatik (TAP) qaz kəmərlərinin  çəkilişi yaxın gələcəkdə Avropanın qazla təminatında Azərbaycanın statusunu daha da yüksəldəcəkdir.

4. Neft-qaz hasilatı, nəqli və emalı sistemələrinin inşası, yenidən qurulması və modernləşməsi  

     Bakı şəhərində və Abşeron yarımadasında qaz təchizatı şəbəkəsinin modernizasiyası və yenidən qurulması üçün Almaniyanın “E.ON Ruhrqas” şirkəti ilə birlikdə səmərəli iş aparılmışdır. Hazırlanmış layihədə şəbəkənin hazırkı gücünün artırılması hesabına əhalinin və iqtisadiyyatın inkişafı ilə əlaqədar 2030-cu ilədək yaranacaq tələbatın ödənilməsi, monitorinq və nəzarət sisteminin beynəlxalq standartlar səviyyəsinə çatdırılması nəzərdə tutulur.  

    “Azəriqaz” İB–nın Bakı şəhərində, regionlar üzrə qaz istismar sahələrində, orta və yüksək təzyiqli qaz kəmərlərinin serverdə elektron məlumat bazasının yaradılması və rayon qaz istismarı sahələrində məlumatlara baxılması və məlumat mübadiləsi edilməsi üzrə ArcGİS proqramı vasitəsilə elektron xəritə və yüksək və orta təzyiqli qaz kəmərlərinin elektron məlumatlar bazası yaradılmışdır. Sahələrdəki mütəxəssislərin elektron bazadakı məlumatlardan ArcReader modulunun tətbiqi ilə istifadəsi təmin edilmişdir.

     Mərkəzi nöqtədən qazın sərfiyyat göstəriciləri haqqında məlumatların alınması üçün texniki tapşırıq hazırlanmış, bir çox ölçü  qovşağında modem sistemi və yeni standartlara uyğun olan təzyiq və təzyiq fərqi impuls xətləri quraşdırılıb. Bununla bərabər bir elektron sərfölçən cihaz vasitəsilə bir neçə ölçü qovşaqlarından sərfiyyat haqqında məlumatların alınması və “Mərkəz” nöqtəsinə ötürülməsi təmin edilmişdir. Eyni zamanda ölçülərin dəqiq aparılması üçün istismarda olan sayğaclara ştrix-kod işarələri verməklə onların aylıq göstəricilərinin səyyar terminallar vasitəsilə götürülməsinə başlanılmış və Bakı şəhərinin Səbail rayonunda tətbiq olunur. “Azəriqaz” İB-nin iri həcmli istehlakçıları üçün 22 ədəd müasir ROC-107 elektron tipli sərfölçən cihazı sifariş olunaraq alınmış və hal-hazırda dövlət yoxlamasından keçərək “Bakı ES-1,2”, “Bakı İEM”, “Şimal ES-1,2”, “Sumqayıt ES-1,2”, “Səngəçal ES-1,2” və “Şəki ES” qaz ölçü qovşaqlarında quraşdırılmışdır.

           ARDNŞ-nin emal kompleksinə aid neftayırma zavodlarında emal olunmuş neftin həcmi ötən ilin müvafiq dövrü ilə müqayisədə artmışdır. Texnoloji qurğuların və xüsusilə, katalitik krekinq, tədrici kokslaşma və bitum qurğularının işinin səmərəli təşkil olunması emal prosesində əmələ gələn qalıq komponentlərindən yüksək dəyərli neft məhsullarının istehsalına imkan yaratmışdır. Emal kompleksində ölkənin neft məhsullarına olan tələbatı tam ödənilməklə yanaşı, Şirkətin ixrac öhdəliklərinin yerinə yetirilməsi istiqamətində də ardıcıl iş aparılmış, neftin emal dərinliyi göstəricisi yüksəlmişdir.

Neftayırma zavodlarında, eləcə də “Azərikimya” İB-də əldə olunmuş yüksək istehsalat göstəricilərinin qorunub saxlanması və məhsulların keyfiyyətinin Avropa standartlarına uyğunlaşdırılması məqsədi ilə texnoloji proseslərin yeniləşdirilməsi, təkmilləşdirilməsi və optimallaşdırılması, xüsusilə də ekoloji səmərəliliyinin artırılması istiqamətində mütəmadi olaraq kompleks işlər aparılır. İstehsal prosesi maye yanacaqdan tamamilə qaz yanacağına keçirilmiş, bununla da atmosferə atılan zərərli qazların miqdarı xeyli azalmış, maye yanacaq kimi işlədilən solyar fraksiyasına qənaət edilmişdir. Heydər Əliyev adına BNEZ-in hidrotəmizləmə, tədrici kokslaşdırma qurğularında, “Azərneftyağ” NEZ-in yağların hidrogenlə təmizlənməsi, bitum istehsalı qurğularında təmir işləri görülmüşdür. “Azərikimya” İB-nin Etilen-propilen zavodunda iki yeni qurğunun azot-oksigen qurğusu və su soyutma kompleksinin istismara verilməsi də qeyd edilməlidir. 

          Azərbaycan Respublikasının Prezidenti cənab İlham Əliyevin rəhbərliyi altında həyata keçirilən inkişaf və tərəqqi strategiyası çərçivəsində enerji sektorunda qazanılmış nailiyyətlərin məntiqi davamı olaraq, bu gün qarşımızda qoyulmuş əsas məqsədlərdən biri rəqabətə davamlı, müasir standartlara cavab verən məhsullar istehsal edə biləcək yeni Neft-Qaz Emalı və Neft-Kimya Kompleksinin (NQNK) inşa edilib istismara verilməsidir. Bu kompleksdə 3 zavodun: Qaz Emalı, Neft Emalı və Neft-Kimya zavodlarının, enerji blokunun və 40-a yaxın texnoloji qurğunun fəaliyyəti nəzərdə tutulur. Digər müəssisələrin ilkin detallı layihələndirmə işlərinin həyata keçirilməsi üzrə tender sənədləri hazırlanır, infrastruktur işləri üzrə konsepsiyanın işlənilməsi üçün tədbirlər görülür. 

           Nazirlər Kabineti Azərbaycan Respublikasının ərazisində dövriyyəyə buraxılan (idxal və Azərbaycan Respublikasında istehsal edilən) avtonəqliyyat vasitələrindən atmosfer havasına atılan zərərli maddələrə dair tələblərin Avro-4 ekoloji normalarına uyğunlaşdırılması barədə qərar qəbul edib. Qərara əsasən, avtonəqliyyat vasitələrindən atmosfer havasına atılan zərərli maddələrin miqdarının azaldılması və ekoloji vəziyyətin yaxşılaşdırılması məqsədi ilə ölkə ərazisində dövriyyəyə buraxılan (idxal və Azərbaycan Respublikasında istehsal edilən) avtonəqliyyat vasitələrindən atmosfer havasına atılan zərərli maddələr üzrə 2014-cü il aprelin 1-dən Avro-4 ekoloji normaların tətbiq edilməsi mühüm işlərdən biri kimi  hesab etmək olar.

5.“Şahdəniz-2” layihəsinin gerçəkləşdirilməsi Trans-Anadolu qaz kəmərinin (TANAP) çəkilişi 

     Azərbaycan qazının dünya bazarına nəqlini nəzərdə tutan Cənub Qaz Dəhlizi çərçivəsində bir sıra layihələrin həyata keçirilməsi nəzərdə tutulmuşdur. O cümlədən: 

1.“Şahdəniz” qaz-kondensat yatağının tam miqyaslı işlənməsi;

2.Cənubi Qafqaz Boru Kəmərinin (SCP) genişləndirilməsi;

3.Trans-Anadolu Boru Kəməri (TANAP) layihəsinin həyata keçirilməsi;

4.Trans-Adriatik Boru Kəməri (TAP) layihəsinin həyata keçirilməsi.

     Azərbaycan Respublikası Prezidentinin ”“Şahdəniz” qaz-kondensat yatağının istismarının ikinci mərhələsi və Cənub Qaz Dəhlizinin yaradılmasına dair digər layihələrlə bağlı bəzi tədbirlər haqqında” 25.02.2014-cü il tarixli 287 nömrəli və “Azərbaycan təbii qazının dünya bazarına Cənub Qaz Dəhlizi vasitəsilə nəqli ilə əlaqədar tədbirlər haqqında” 29.10.2013-cü il tarixli 15 nömrəli Sərəncamlarının icrası ilə əlaqədar olaraq müvafiq dövlət qurumlarından, xarici şirkətlərdən lazımi məlumatların toplanması, onların təhlil edilməsi, bağlanmış müqavilələrə əsasən layihələri hazırlayan və həyata keçirən şirkətlərin təyinatı, onların təşkilati strukturunun, maliyyə imkanlarının, iş qrafiklərinin öyrənilməsi, nəzarətin həyata keçirilməsi və yuxarıda göstərilənlərlə bağlı təkliflərin hazırlanıb təqdim edilməsi həyata keçirilmiş və  bu sahədə işlər davam etdirilir. 

   O cümlədən, Azərbaycan Respublikası Nazirlər Kabinetinin 24.06.2014-cü il tarixli 17/2508-09/25/18 nömrəli tapşırığına əsasən Cənubi Qafqaz Boru Kəmərinin genişləndirilməsi ilə əlaqədar torpaq hüquqlarının əldə edilməsi ilə bağlı hazırlanmış Sərəncam layihəsinin müzakirəsi məqsədilə  Energetika Nazirliyində müvafiq qurumların iştirakı ilə 09.07.2014-cü il tarixində iclas keçirilmişdir. İclas zamanı aidiyyəti qurumların nümayəndələrinin rəyləri nəzərə alınmış və protokollaşdırılmışdır. Energetika Nazirliyinin 05.08.2014-cü il tarixli 01-14-444 nömrəli məktubu ilə aidiyyəti qurumlarla razılaşdırılmış sərəncam layihəsi, həmçinin rəy və təkliflər Nazirlər Kabinetinə təqdim olunmuşdur.

Nazirlər Kabinetinin 01.12.2014-cü il tarixli 17/4758-09/25/18 nömrəli tapşırığına əsasən Energetika Nazirliyində BP Eksploreyşn Limited şirkətinin və Nazirlər Kabinetinin məsul şəxslərinin iştirakı ilə Cənubi Qafqaz Boru Kəmərinin genişləndirilməsi layihəsi üzrə torpaq hüquqlarının ötürülməsinə dair geniş müzakirələr və təhlillər aparılmışdır.

      Azərbaycan Respublikasının Prezidenti İlham Əliyevin “Şahdəniz” qaz-kondensat yatağının istismarının ikinci mərhələsi və “Cənub” Qaz Dəhlizi”nin yaradılmasına dair digər layihələrlə bağlı bəzi tədbirlər haqqında  2014-cü il fevral ayının 25-də imzaladığı Sərəncama əsasən, nizamnamə kapitalı 100 milyon dollar təşkil edən və səhmlərinin 51 faizi dövlət mülkiyyətində, 49 faizi isə Azərbaycan Respublikası Dövlət Neft Şirkətinə məxsus olan “Qapalı Səhmdar Cəmiyyət” təsis edilmişdir. Cəmiyyətin birbaşa dövlət mülkiyyətində olan səhmlərinin maliyyələşdirilməsinin təmin olunması Azərbaycan Respublikasının Dövlət Neft Fonduna tapşırılmışdır.  

      2014-cü ilin may ayının 30-da İstanbulda “Şahdəniz” qaz-kondensat yatağının işlənilməsi və TANAP layihəsindəki pay bölgülərində dəyişikliklər edilməsi ilə bağlı sənədlərin imzalanmışdır. Azərbaycan Respublikasının energetika naziri Natiq Əliyev, Türkiyənin Enerji və təbii ehtiyatlar naziri Taner Yıldız, Azərbaycan Respublikası Dövlət Neft Şirkətinin prezidenti Rövnəq Abdullayev, BOTAŞ-un baş direktoru Mehmet Konuk və TPAO-nun baş direktoru Besim Şişman tərəfindən imzalanmış və hüquqi təsdiqini tapan dörd sənəd BOTAŞ şirkətinin TANAP-dakı payını 20 faizdən artıraraq 30 faizə çatdırmış,   Türkiyənin TPAO şirkətinin “Şahdəniz” qaz-kondensat yatağının işlənilməsi payını isə 9 faizdən 19 faizə yüksəltmişdir. 

     Azərbaycan qazının dünya bazarına nəqlini nəzərdə tutan  Cənub Qaz Dəhlizinin layihələri  üzrə bir sıra işlər həyata keçirilmişdir. O cümlədən:

1.İki dəniz platformasının tikintisi üzrə;

2.Dənizdə daşıma və quraşdırma işləri üzrə;

3.Sualtı tikinti gəmisinin (STG) layihələndirilməsi və inşası üzrə;

4.Cənubi Qafqaz Boru Kəmərinin genişləndirilməsi   üzrə. 

1.İki dəniz platformasının tikintisi üzrə:

Şahdəniz konsorsiumu 10 aprel 2014-cü il tarixində Mərhələ 2 layihəsi çərçivəsində tikinti və təchizat işləri üzrə növbəti iri müqavilələr imzalandığını və layihənin qrafik üzrə davam etdiyini elan etmişdir. Planlaşdırılan iki dəniz platforması üçün dayaq bloklarının, boru payaların və sualtı konstruksiyaların tikintisinə dair müqavilə “BOS Shelf LLC”, “Saipem Contracting Netherlands B.V.” və “Star Gulf FZCO” şirkətlərindən ibarət konsorsiuma verilib. Bu, Mərhələ 2 layihəsinin icrasını irəli aparan və 2018-ci ilin sonlarında ilk qazın əldə olunmasını əsaslandıran mühüm müqavilələrdən biridir.

Bu müqavilə çərçivəsində bütün tikinti və quraşdırma işləri yerli resurslardan  istifadə etməklə ARDNŞ-nin Heydər Əliyev adına Bakı Dərin Özüllər Zavodunda həyata keçiriləcək.

Bu müqavilənin imzalanması Şahdəniz tərəfdaşlarının Azərbaycanın yerli resurslarından istifadənin optimallaşdırılması öhdəliyini təsdiq edir. Bu müqavilə çərçivəsində tikinti işləri üçün təqribən 8 milyon adam-saat iş həcmi yerinə yetirilməklə təxminən 2 750 yerli işçi qüvvəsinin cəlb olunacağı gözlənilir və bütün işlər ölkə daxilində həyata keçiriləcək. Tikinti işlərinin 2017-ci ildə başa çatdırılacağı gözlənilir.

2.Dənizdə daşıma və quraşdırma işləri üzrə:

29 Aprel 2014-ci il tarixində Şahdəniz konsorsiumu Şahdəniz yatağının işlənilməsinin 2-ci mərhələsi üzrə “BOS Shelf LLC”, “Saipem Contracting Netherlands B.V.” və “Star Gulf FZCO” konsorsiumu ilə dənizdə daşıma və quraşdırma işlərinə dair iri müqavilə imzalanmasını elan etmişdir.

Bu müqavilənin iş həcminə hər iki dəniz platformasının dayaq bloklarının və üst modullarının, sualtı hasilat sistemlərinin və sualtı konstruksiyaların dənizə daşınması və quraşdırılması işləri daxildir. Bu işlərin 2017-ci ilin sonunadək başa çatdırılacağı gözlənilir.

3.Sualtı tikinti gəmisinin (STG) layihələndirilməsi və inşası üzrə:

Dənizdə quraşdırma işləri üzrə imzalanmış müqavilədən əvvəl Şahdəniz konsorsiumu 23 aprel tarixində Bakı Gəmiqayırma Zavodu ilə bir sualtı tikinti gəmisinin (STG) layihələndirilməsinə və inşasına dair müqavilə imzalamışdır. STG Xəzər dənizində yeni modernli bir gəmi olacaq və 2017–2027-ci illər arasında 11 il ərzində Şahdəniz Mərhələ 2 layihəsinin sualtı quraşdırma işlərində istifadə ediləcək.

Sualtı tikinti gəmisi “Keppel Offshore & Marine” (Keppel O&M) şirkətinin gəmi layihələndirmə və inşa etmə bölməsi olan “Marine Technology Development” tərəfindən layihələndiriləcək.

Bu gəmi 2017-ci ilin aprel ayında təhvil veriləcək. Bakı Gəmiqayırma Zavodu ARDNŞ, Azərbaycan İnvestisiya Şirkəti və “Keppel O&M” şirkətindən ibarət birgə müəssisədir.

4.“Cənubi Qafqaz Boru Kəmərinin Genişləndirilməsi” layihəsi  üzrə. 

Cənubi Qafqaz Boru Kəmərinin genişləndirilməsi “Şahdəniz” Yatağının Tammiqyaslı İşlənməsi layihəsinin bir hissəsidir. Bu genişləndirilməyə Azərbaycan ərazisində yeni boru kəmərinin çəkilməsi və Gürcüstanda iki yeni compressor stansiyasının tikintisi daxil olacaqdır. Bu, boru kəməri ilə ixrac edilən qaz həcmlərini ildə 20 milyard kub metrdən çox olmaqla üç dəfə artıracaqdır. 

       CQBK-nın genişləndirilməsi layihəsi üzrə yekun investisiya qərarı 17 dekabr 2013-cü il tarixində, “Şahdəniz Mərhələ 2” üçün qərar verilməsi ilə eyni zamanda qəbul edildi. 2014-cü il ərzində bir sıra müqavilələr bağlanıb. 

      CQBK-n genişləndirilməsi layihəsi çərçivəsində Muğan boru anbarı sahəsində ilk dəmir yolu şaxəsinin modernləşdirilməsi başa çatdırılıb və ilk partiyanın göndərilməyə hazır olması hədəf götürülməklə kəmər borularının örtüklənməsi işlərinə və giriş yolunun tikintisinə  də başlanmışdır.

26 may 2014-cü il tarixində  Cənubi Qafqaz Boru Kəməri Şirkəti və “Şahdəniz” konsorsiumu Cənubi Qafqaz Boru Kəmərinin Genişləndirilməsi (CQBKG) layihəsi üçün daha bir əsas müqavilənin imzalandığını elan etmişdir. Bu müqavilə boru kəmərinin tikintisi işləri üzrədir.

Boru kəmərinin Azərbaycan və Gürcüstan hissələrinin tikintisi üçün müqavilə Saipem/Azfen şirkətinə verilib. 


Bu müqavilə üzrə görüləcək işlər bunlardır:

• Azərbaycan və Gürcüstanda 428 km uzunluğunda boru kəməri və əlaqədar yerüstü qurğuların, o cümlədən bağlayıcı siyirtmələrin, ərsinləmə obyektinin və birləşdirici qovşaqların tikintisi;

• Gürcüstanda 59 km uzunluğunda daha bir boru kəməri hissəsinin və bununla bağlı yerüstü qurğuların tikintisi.


Bu müqavilənin dəyəri 735 milyon dollar təşkil edir və o, CQBKG-nin tikintisi işlərinin başlanmasına doğru mühüm bir addımdır. İşlərin 2015-ci ilin yanvar ayında başlanması planlaşdırılır. Boru kəmərinin Gürcüstan hissəsinin mexaniki tamamlanması  2016-cı ilin sonuna qədər və Azərbaycan hissəsində isə 2017-ci ilin sonunadək başa çatdırılacağı gözlənilir.


Bundan əvvəl isə ümumilikdə 14 müqavilə elan edilmişdi və bunlar da “Şahdəniz Mərhələ 2” layihəsinin qrafik üzrə irəliləyişinin göstəricisidir. Əsas müqavilələrin əksəriyyəti artıq bağlandığından Bakıdakı tikinti sahələrində işlər başlanmışdır.

Artıq boru kəmərinin genişləndirilməsi və  bununla bağlı yerüstü qurğuların tikintisi üçün Azərbaycanda və Gürcüstanda aparılacaq işlər üzrə müqavilələrin əksəriyyəti imzalanmışdır. Həm “Şahdəniz Mərhələ 2”, həm də CQBKG layihəsi bütün sahələrdə irəliləməkdədir. Tikinti sahələrində dayaq blokları və üst modullar üzrə işlər, habelə terminalın genişləndirilməsi üzrə işlər artıq başlanıb. Dənizdə isə “İstiqlal” və “Heydər Əliyev” adına qazma qurğularından istifadə etməklə qazma işləri uğurla davam edir. 2018-ci ilin sonlarında ilk qazın əldə edilməsinə hazırlıq yönümündə artıq beş hasilat quyusu qazılıb.

“Şahdəniz Mərhələ 2” və Cənubi Qafqaz Boru Kəmərinin Genişləndirilməsi layihələri planlaşdırılmış qrafik üzrə davam edir və artıq Bakı yaxınlığındakı bütün istehsalat və tikinti sahələrində işlər başlanıb. 

Oktyabrın 14-də isə Turkiyədə “Şahdəniz-2” sahəsındən çıxarılacaq təbii qazın Türkiyə ərazisi ilə Avropaya nəqlini nəzərdə tutan Trans Anadolu Təbii Qaz Boru Xəttinin Ana Xətt Borular və Modul Dirsəklərinin Alınması müqavilələri imzalandı. 

İmzalanma mərasimində Türkiyənin Baş naziri Əhməd Davudoğlu, energetika və təbii ehtiyatlar naziri Taner Yıldız, SOCAR-ın prezidenti Rövnəq Abdullayev və digər rəsmi şəxslər iştirak edirdilər. Qeyd edək ki, TANAP-da istifadə edilməsi üçün təxminən 1,2 milyon ton polad borunun üçdə birinin təmin edilməsi tenderini “Borusan Mannesmann”, “Noksel Çelik” və “Erciyas Çelik” konsorsiumu qazanıb. Polad boruların daşınmasının 24 ayda tamamlanması gözlənilir. İmzalanma mərasimində Türkiyə baş naziri Əhməd Davudoğlu çıxış edərək bildirdi ki, TANAP enerji layihəsi olmaqla yanaşı, sülh proyektidir, eyni zamanda bir sülh xəttidir. Bu gün 90-cı illərdə böhran bölgələri olaraq xatırlanan Balkan və Qafqaz arasında bir sülh körpüsü qurulur. SOCAR-ın prezidenti Rövnəq Abdullayev isə bildirdi ki, TANAP layihəsi sayəsində Türkiyə “Şərq-Qərb enerji dəhlizi” olacaq. Bu layihə 15-20 min vətəndaşa yeni iş imkanları yaradacaq və Türkiyədə boru istehsalı və boru inşaatı sektoru inkişaf edəcək.

Noyabrın 18-də “Şahdəniz” konsorsiumu “Şahdəniz Mərhələ 2” layihəsi çərçivəsində daha iki müqavilə imzalandı.

Ümumilikdə 226 milyon dollar dəyərində olan bu müqavilələr “Bredero Shaw” şirkətinin boru üzləmə bölməsinin bir hissəsi olan “ShawCor Nederland B.V.” (Bredero) şirkəti ilə imzalanıb. Müqavilələr üzrə işlərə “Şahdəniz 2” işlənməsinin sualtı ixrac boru kəmərlərinin korroziya əleyhinə və ağırlaşdırıcı betonla örtüklənməsi, həmçinin Bakıdakı boru-üzləmə müəssisəsi olan “Caspian Pipe Coatings” (CPC) zavodunun modernləşdirilməsi daxildir. Modernləşdirmə işləri həmin müəssisənin layihənin korroziya əleyhinə və ağırlaşdırıcı beton üzləmənin tələblərinə cavab verməsini təmin edəcək.

Müqavilələr çərçivəsində bütün tikinti və üzləmə işləri yerli resurslardan istifadə etməklə Bakıdakı CPC zavodunda həyata keçiriləcək. Həmin müqavilələrin icrasına təxminən 300 yerli işçi qüvvəsinin cəlb olunması nəzərdə tutulub. Bu da “Şahdəniz “konsorsiumunun Azərbaycanın yerli resurslarından istifadəni optimallaşdırmaqla bağlı götürdüyü öhdəliyi bir daha nümayiş etdirir.

Üzləmə prosesinə “Caspian Pipe Coatings” zavodundakı modernləşdirmə işləri başa çatdıqdan sonra, 2015-ci ilin yanvarında başlanılması nəzərdə tutulub. “Şahdəniz Mərhələ 2” üzrə ilk qazın əldə edilməsi qrafikinə əməl etmək üçün əvvəlcə 16 düymlük kəmər borularının üzlənərək borudüzmə işlərinə hazır olması gələn ilin ikinci rübünə, sonra isə 32 düymlük kəmər borularının üzlənməsi işlərinin başa çatdırılması isə oktyabrda planlaşdırılır.

2013-cü ilin dekabr ayında verilmiş yekun investisiya qərarından bu vaxtadək layihənin icrası istiqamətində əsas mühəndis-layihələndirmə, tikinti və təchizat işləri üzrə müqavilələrin əksəriyyəti artıq imzalanıb və “Şahdəniz Mərhələ 2” və Cənubi Qafqaz Boru Kəmərinin genişləndirilməsi layihələri qrafikə uyğun davam edir. Artıq təxminən 9,6 milyard dollar dəyərində müqavilələr imzalanıb, Azərbaycan və Gürcüstan ərazisindəki bir çox tikinti sahələrində işlər başlanıb.

 “Şahdəniz Mərhələ 2” layihəsi Xəzər dənizindəki nəhəng “Şahdəniz” yatağından ildə 16 milyard kubmetr qazın hasil edilməsinə və bu qazın təxminən 3 min 500 kilometr uzunluğunda boru kəməri ilə Gürcüstan, Türkiyə, Yunanıstan, Bolqarıstan, Albaniya və İtaliyaya nəql olunmasına imkan yaradacaq. İlk qazın hasilatı, Gürcüstana və Türkiyəyə satışın başlanılması 2018-ci ilə nəzərdə tutulub. Avropaya isə ilk qaz təxminən bir il sonra çatdırılacaq.

Noyabrın 22-də Potidə “Şahdəniz-2” layihəsi çərçivəsində yeni nəqliyyat terminalı açılmışdır. Təntənəli açılış mərasiminə hökumət və diplomatik korpus nümayəndələri qatılıblar.

Gürcüstanın Baş naziri İrakli Qaribaşvili çıxışında “Şahdəniz-2” layihəsi çərçivəsində açılan nəqliyyat terminalının Cənubi Qafqaz boru kəmərinin genişləndirilməsi üçün lazım olan boruların və digər avadanlıqların daşınmasını təmin edəcəyini bildirmişdir. 

Qeyd edək ki, “Şahdəniz-2” layihə çərçivəsində təbii qazın Türkiyəyə çatdırılması 2018-ci ildə, Avropa bazarına nəqli isə 2019-cu ildə nəzərdə tutulur.

	
	
	Yerli xammala əsaslanan müəssisələrin qurulmasının təşviqi
	1. Polad istehsalının qurulması;

2. Gübrə istehsalının qurulması;

3. Gəmiqayırma zavodunun qurulması; 

4. Sement zavodunun qurulması;

5. Neft, qaz emalı və neft-kimya zavodlarından ibarət kompleksin qurulması;

6. İlkin alüminium istehsalının təşviqi;

7. Dövlət-özəl əməkdaşlığı ilə yeni zavodların qurulması;
	5. Neft, qaz emalı və neft-kimya zavodlarından ibarət kompleksin qurulması  

      Azərbaycan Respublikasının Prezidenti cənab İlham Əliyevin rəhbərliyi altında həyata keçirilən inkişaf və tərəqqi strategiyası çərçivəsində enerji sektorunda qazanılmış nailiyyətlərin məntiqi davamı olaraq, bu gün qarşımızda qoyulmuş əsas məqsədlərdən biri rəqabətədavamlı, müasir standartlara cavab verən məhsullar istehsal edə biləcək yeni Neft-Qaz Emalı və Neft-Kimya Kompleksinin (NQNK) inşa edilib istismara verilməsidir. Bu kompleksdə 3 zavodun: Qaz Emalı, Neft Emalı və Neft-Kimya zavodlarının, enerji blokunun və 40-a yaxın texnoloji qurğunun fəaliyyəti nəzərdə tutulur. Digər müəssisələrin ilkin detallı layihələndirmə işlərinin həyata keçirilməsi üzrə tender sənədləri hazırlanır, infrastruktur işləri üzrə konsepsiyanın işlənilməsi üçün tədbirlər görülür.

	5. Qanunvericiliyin təkmilləşdirilməsi və institusional potensialın gücləndirilməsi

	5.1
	Bazar iqtisadiyyatı şəraitində sağlam rəqabəti təmin edilməsi
	Dövlət tənzimləməsinin təkmilləşdirilməsi
	1. Səmərəli dövlət tənzimləməsi prinsipinin təmin edilməsi

2. Dövlət orqanlarında idarəçilik metod və mexanizmlərinin təkmilləşdirilməsi

3. Vətəndaş və təşkilatların xidmətlərdən sadə, asan və sərbəst istifadəsi üzrə kompleks tədbirlərin davam etdirilməsi

4. Dövlət resurslarının prioritet hesab olunan dövlət xidmətləri arasında bölgüsü, səmərəli və qənaətlə istifadə edilməsi

5. Elektron kanallar vasitəsilə ictimaiyyətə təqdim edilən dövlət xidmətlərinin sayının artırılması

6. Vətəndaşların dövlət tərəfindən yayımlanan məlumatlara çıxış imkanlarının artırılması

7. Dövlət orqanlarında icra intizamı və nəzarət sisteminin gücləndirilməsi

8. Dövlət sektorunda bir sıra xidmətlərin müvafiq sahə üzrə ixtisaslaşmış özəl müəssisələrə ötürülməsi

9. Dövlət qulluqçularının sosial müdafiəsi və sosial təminatı sisteminin gücləndirilməsi
	2. Dövlət orqanlarında idarəçilik metod və mexanizmlərinin təkmilləşdirilməsi—

Azərbaycan respublikasının Prezidenti yanında Dövlət Qulluğu Məsələləri üzrə Komissiyasının 10.02.2014-cü il tarixli 021-Q nömrəli Qərarı ilə “Dövlət qulluqçusunun xidməti fəaliyyətinin qiymətləndirilməsi Qaydaları” təsdiq edilmişdir. Qaydalar Nazirliyin bütün şöbələrinə və strukturuna daxil olan idarələrə paylanmışdır. Qaydaların tətbiqinə 2015-ci ilin yanvar ayında başlanılmışdır. Bununla əlaqədar 14.01.2015-ci il tarixində Nazirlikdə Azərbaycan Respublikasının Prezidenti yanında Dövlət Qulluğu Məsələləri üzrə Komissiyasının əməkdaşları tərəfindən treninqlər keçirilmişdir.

3. Vətəndaş və təşkilatların xidmətlərdən sadə, asan və sərbəst istifadəsi üzrə kompleks tədbirlərin davam etdirilməsi --

       Azərbaycan Respublikası Prezidentinin 23 may 2011-ci il tarixli 429 nömrəli “Dövlət orqanlarının elektron xidmətlər göstərməsinin təşkili sahəsində bəzi tədbirlər haqqında” Fərmanının 2-1 bəndinə əsasən Nazirlik tərəfindən göstərilən 7 elektron xidmət üzrə ( “Neft məhsullarının satışına xüsusi razılıq (lisenziya) verilməsi üçün müraciətlərin və sənədlərin qəbulu”, “Qaz məhsullarının satışına xüsusi razılıq (lisenziya) verilməsi üçün müraciətlərin və sənədlərin qəbulu”, “İxrac nəzarətinə düşən və Energetika Nazirliyinin səlahiyyətinə aid olan malların (işlər, xidmətlər, əqli fəaliyyətin nəticələri) ixracı, idxalı, təkrar ixracı, təkrar idxalı və tranziti üçün  xüsusi icazənin verilməsi məqsədi ilə müraciətin və sənədlərin qəbulu”, “İxrac məqsədli neft-qaz fəaliyyəti üçün podratçılara və subpodratçılara xüsusi iqtisadi rejimin tətbiqi haqqında Şəhadətnamənin verilməsi üçün müraciətin və sənədlərin qəbulu”, “Qiymətli daşların hasilatı, qızılın və digər qiymətli metalların, neftin, neft məhsullarının və təbii qazın hasilatı və emalı, neft və neft məhsulları tullantılarının emalı vasitələrinin dövriyyəsinə dair xüsusi icazənin verilməsi üçün müraciətin və sənədlərin qəbulu”, “Qaz istismarı qaydalarının pozulmasına görə cərimələrin internet vasitəsilə ödənilməsi”, “Enerji istismarı qaydalarının pozulmasına görə cərimələrin internet vasitəsilə ödənilməsi”) inzibati reqlamentlər yenidən hazırlanmış və Azərbaycan Respublikası Energetika Nazirliyinin 26 may 2014-cü il tarixli 3 saylı Qərarı ilə təsdiq edilmiş və Azərbaycan Respublikası Ədliyyə Nazirliyinin Hüquqi Aktların Dövlət Reyestri Xidmətində qeydiyyata alınması təmin edilmişdir. Buna əsasən Nazirliyin rəsmi internet ünvanında elektron xidmət bölməsi yaradılmışdır. Hal-hazırda xidmətlərin aktivləşdirilməsi üçün texniki işlər görülür. Azərbaycan Respublikası Prezidentinin 23 may 2011-ci il tarixli 429 nömrəli Fərmanının 2.5-ci bəndinə əsasən Energetika Nazirliyi tərəfindən göstərilən xidmətlərə görə nəzərdə tutulan rüsumların və digər ödənişlərin real vaxt rejimində elektron formada ödənilməsinin təmin edilməsi və elektron xidmət bölməsi vasitəsilə aparılan əməliyyatların və fərdi məlumatların təhlükəsizliyinin təmin edilməsi ilə bağlı texniki işlər davam etdirilir. 

          Azərbaycan Respublikasının Prezidentinin 2014-cü il 03 mart tarixli 119 nömrəli “Sahibkarlığın inkişafı ilə bağlı əlavə tədbirlər haqqında” Fərmanının 3-cü bəndində və Azərbaycan Respublikasının Nazirlər Kabinetinin 06 mart tarixli 2014-cü il tarixli 60s nömrəli Sərəncamının 3-cü bəndində Azərbaycan Respublikasının Energetika Nazirliyinə elektrik təchizatı şəbəkəsinə qoşulma sahəsində sənədlərin elektron qaydada qəbulunun təşkili, prosedur, müddət və xərclərin azaldılması üçün qanunvericiliyə dəyişikliklər edilməsi barədə təkliflərin hazırlanması tapşırılmışdır. Bununla əlaqədar olaraq aşağıdakı normativ hüquqi aktların layihələri hazırlanmışdır və qanunvericiliyə uyğun olaraq vizalanma mərhələsindədir:

-
“Elektroenergetika haqqında” Azərbaycan Respublikasının Qanununda dəyişikliklər edilməsi haqqında Azərbaycan Respublikasının Qanun layihəsi;

-
Azərbaycan Respublikası Nazirlər Kabinetinin 2005-ci il 2 fevral tarixli 18 nömrəli qərarı ilə təsdiq edilmiş “Elektrik enerjisindən istifadə Qaydaları”nda dəyişikliklər edilməsi barədə Azərbaycan Respublikası Nazirlər Kabinetinin Qərar layihəsi;

-
Azərbaycan Respublikası Nazirlər Kabinetinin 27 avqust 2013-cü il tarixli 234 nömrəli Qərarı ilə təsdiq edilmiş “İstehlakçıların elektrik enerjisi (gücü) alması üçün texniki şərtlərin verilməsi və enerji təchizatı şəbəkəsinə qoşulması Qaydaları”nda dəyişiklik edilməsi barədə Azərbaycan Respublikası Nazirlər Kabinetinin Qərar layihəsi;

5. Elektron kanallar vasitəsilə ictimaiyyətə təqdim edilən dövlət xidmətlərinin sayının artırılması –

      Nazirlik tərəfindən gələcəkdə həyata keçirilməsi nəzərdə tutulan “Sənaye qurğularının istismara buraxılmasına xüsusi icazənin verilməsi üçün müraciətin və sənədlərin qəbulu” xidmət növü üzrə hal-hazırda normativ hüquqi sənədlər hazırlanır.

6. Vətəndaşların dövlət tərəfindən yayımlanan məlumatlara çıxış imkanlarının artırılması – 

       Vətəndaşların dövlət tərəfindən yayımlanan məlumatlara çıxış imkanlarının artırılması məqsədilə Azərbaycan Respublikası Energetika Nazirliyinin rəsmi internet səhifəsi yaradılmış və burada nazirlik haqqında ümumi məlumat, nazirliyin strukturu, əsasnaməsi, şöbələrin əsasnamələri, nazirliyin əməkdaşlıq etdiyi hökumətlərarası komissiyalar, əlaqələndirici və iştirakçısı olduğu dövlət proqramları və layihələri, habelə, əvvəlki illərdə nazirliyin  fəaliyyətinə dair hesabatlar öz əksini tapmışdır və bu məlumatlar mütəmadi olaraq yenilənir.

	
	
	Prioritet inkişaf məqsədlərinin müəyyən edilməsi


	1. Dövlət qurum və müəssisələrinin fəaliyyət sahələri üzrə prioritet inkişaf məqsədlərinin müəyyən edilməsi

2. Prioritet inkişaf məqsədlərinin qəbul edilmiş müvafiq dövlət proqramlarına uyğunlaşdırılması

3. Hər bir dövlət qurum və müəssisəsi tərəfindən strateji plan hazırlayaraq həyata keçirməsi
	“Enerjiyə qənaət və enerji səmərəliliyinin artırılması üzrə” Dövlət Proqramının hazırlanması ilə bağlı işlər davam etdirilir. 

Dövlət qurumları tərəfindən strateji planlarının hazırlanması tapşırığına müvafiq Azərbaycan Respublikası Energetika Nazirliyinin Strateji Planı hazırlanmış və 5 dekabr 2014-cü il tarixli 39 saylı əmri ilə təsdiq edilmişdir.

	8. Ətraf mühitin qorunması və ekologiya məsələləri


     "28 may" NQÇİ-nin "Günəşli" yatağında alçaq təzyiqli səmt qazlarının utilizə edilməsi üçün hazırlanmış layihənin texniki-quraşdırma işləri tamamlanmaq üzrədir. Layihənin həyata keçirilməsi nəticəsində ildə 310 milyon m3 səmt qazı utilizə ediləcəkdir.

	     "Neft Daşları" NQÇİ-də "Alçaq təzyiqli səmt qazlarının utilizə edilməsi" layihəsinin TİM (Təmiz inkişaf mexanizmi) çərçivəsində həyata keçirilməsi məqsədilə "Qazprom Almaniya" məsləhətçi Şirkəti ilə birlikdə hazırlanmış layihə sənədi Kioto Protokolunun TİM üzrə İcraçı Şurasına qeydiyyat üçün təqdim olunmuş və hazırda yoxlama prosesindədir. Texniki-quraşdırma işləri tamamlandıqdan sonra 200 milyon m3 səmt qazının atmosferə atılmasının qarşısı alınacaqdır. "ARDNŞ-nin işıqlandırma sistemində közərmə lampalarının enerji səmərəli lampalarla əvəz edilməsi" layihəsinin TİM çərçivəsində həyata keçirilməsi məqsədi ilə inventarlaşdırma aparılmış və hazırlanmış layihə sənədi Ekologiya və Təbii Sərvətlər nazirliyində qeydiyyata alınmışdır. Hazırda həmin sənədin BMT-nin İcraçı Şurasında TİM layihəsi kimi qeydiyyatdan keçirilməsi üçün xarici tərəfdaşlarla müzakirələr aparılır. Bu layihənin həyata keçirilməsi ARDNŞ-də illik 34 min ton karbon qazının azalmasına gətirib çıxaracaqdır.

      ARDNŞ və Dünya Bankının "Qlobal Qaz Yandırılmalarının Azaldılması üzrə Tərəfdaşlıq (GGFR)" təşkilatı ilə birgə "ARDNŞ-də və ARDNŞ-nin iştirak etdiyi layihələrdə atmosferə atılan səmt qazının azaldılması üzrə Plan" sənədi hazırlanmışdır.

     Nazirlər Kabineti Azərbaycan Respublikasının ərazisində dövriyyəyə buraxılan (idxal və Azərbaycan Respublikasında istehsal edilən) avtonəqliyyat vasitələrindən atmosfer havasına atılan zərərli maddələrə dair tələblərin Avro-4 ekoloji normalarına uyğunlaşdırılması barədə qərar qəbul edib. Qərara əsəsən, avtonəqliyyat vasitələrindən atmosfer havasına atılan zərərli maddələrin miqdarının azaldılması və ekoloji vəziyyətin yaxşılaşdırılması məqsədi ilə 2014-cü il aprelin 1-dən Avro-4 ekoloji normaları tətbiq edilmişdir.

     Ölkədə ekoloji durumun yaxşılaşdırılması istiqamətində “Avro-4” standartlarına keçidin sürətləndirilməsi ilə əlaqədar tədbirlərin icrası ilə bağlı ARDNŞ-nin emal müəssisələrində mühüm işlər görülür. Heydər Əliyev adına Bakı Neft Emalı Zavodunda həyata keçirilən yenidənqurma tədbirləri çərçivəsində mövcud texnoloji qurğularının modernləşdirilməsi, istehsal gücünün artırılması və ekoloji mühitin yaxşılaşdırılması məqsədilə nəzərdə tutulmuş layihələrin icrası sürətləndirilmiş və bir neçə layihənin icrasına start verilmişdir.

     Neftayırma zavodlarında, eləcə də “Azərikimya” İB-də əldə olunmuş yüksək istehsalat göstəricilərinin qorunub saxlanması və məhsulların keyfiyyətinin Avropa standartlarına uyğunlaşdırılması məqsədi ilə texnoloji proseslərin yeniləşdirilməsi, təkmilləşdirilməsi və optimallaşdırılması, xüsusilə də ekoloji səmərəliliyinin artırılması istiqamətində mütəmadi olaraq kompleks işlər aparılır. İstehsal prosesi maye yanacaqdan tamamilə qaz yanacağına keçirilmiş, bununla da atmosferə atılan zərərli qazların miqdarı xeyli azalmış, maye yanacaq kimi işlədilən solyar fraksiyasına qənaət edilmişdir. H.Əliyev adına BNEZ-in hidrotəmizləmə, tədrici kokslaşdırma qurğularında, “Azərneftyağ” NEZ-in yağların hidrogenlə təmizlənməsi, bitum istehsalı qurğularında təmir işləri görülmüşdür. “Azərikimya” İB-nin Etilen-propilen zavodunda iki yeni qurğunun azot-oksigen qurğusu və su soyutma kompleksinin istismara verilməsi də qeyd edilməlidir. 

Energetika Nazirliyi yanacaq-energetika sahəsində ekoloji təhlükəsizliyin təmin edilməsi və ətraf mühitin qorunması üzrə tədbirləri Ekologiya və Təbii Sərvətlər Nazirliyi və kompleksə daxil olan dövlət təşkilatları ilə birgə, planlaşdırılmış və əlaqələndirilmiş şəkildə həyata keçirir. Tədbirlərin səmərəliliyinin artırılması üçün bütün əlaqədar dövlət  təşkilatlarının birgə fəaliyyəti təmin edilir.

Cari dövr ərzində yanacaq-energetika sahəsində neftlə çirklənmiş torpaq sahələrinin təmizlənməsi və istifadəyə yararlı vəziyyətə gətirilməsi, sənaye-çirkab axıntı sularının təmizlənməsi, neftşlamın emalı və zərərsizləşdirilməsi layihələrinin icrası davam etdirilmişdir. 2014-cü ilin yanvar-oktyabr aylarında neft emalı müəssisələrində 17 milyon 283 min kubmetrə qədər sənaye çirkab suları təmizlənilmiş, 133 tondan çox parafin sudan və mexaniki qarışıqlardan ayrılmışdır. İstehsalat sahələrində uzun illər yığılıb qalmış və sənaye-çirkab sularının təmizlənməsi prosesində formalaşmış neftşlamın yeni texnika və texnologiyalarla emalı və zərərsizləşdirilməsi üçün zəruri tədbirlər həyata keçirmişdir.  Qeyd edilən dövr ərzində neft emalı müəssisələrində 18 min 935 ton neftşlam müasir qurğular vasitəsilə emal edərək zərərsizləşdirilmişdir. Yanacaq energetika sahəsində fəaliyyət göstərən müəssisələrin əməkdaşları tərəfindən il ərzində kütləvi iməciliklər keçirilmiş, çox sayda yaşıllıq zonası salınmış, müxtəlif bəzək və meyvə ağacları əkilmiş və ağaclara xidmət göstərilmişdir. Yanacaq-energetika sahəsində ekoloji təhlükəsizliyə nəzarət üzrə mütəmadi olaraq monitorinqlər aparılmışdır.

